
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৬০
কবিতাকুসুমাঞ্জলি।




আশা।





আশা! কিসে তোর আশা করিব পূরণ,

উপায় না পাই তার, ভ্রমিয়া ভুবন।

ওরে স্থূলদেহ! দেহ বলিয়া আমায়,

কিসে হয় তব তৃপ্তি, কি করি উপায়।

যত চাই তত পাই যদিও, তথাপি

লম্বোদর নাহি পূরে তোমার কদাপি।

ধন ধান্য রম্য হর্ম্ম্য আর হস্তী হয়,

যত হয়, কিছুতেই তৃপ্তি নাহি হয়।

সাগর রসনা পৃথ্বী পেলেও, বাসনা

পূরে না, উঠে না মন, ঘুচে না কামনা।

নব নব বিষয়েই লালসা তোমার,

পাও যদি স্বর্গপদ, জ্ঞান কর ছার।
কিন্তু এই দুঃখময় সংসার ভিতরে,

তোমা বিনা সাধ্য কার ক্ষণ বাস করে।

দুঃখঘনে হৃদাকাশ আবরে[১] যখন,

বায়ুরূপে পরিষ্কার করে কে তখন?

পুত্ত্রনাশে জননীর দীপ্ত-শোকানল,

অমৃত হইয়া তাহা কে নিভায় বল।





	↑ আবরে আবরণ করে।

